
REPUBLIKA E SHQIPËRISË 

KOMISIONI I PROKURIMIT PUBLIK 

 

V E N D I M   

  

K.P.P.578/2019 

 

Komisioni i Prokurimit Publik, i përbërë nga: 

 

Evis Shurdha   Kryetar 

Vilma Zhupaj   Anëtar 

Lindita Skeja   Anëtar 

Merita Zeqaj   Anëtar 

 

Në mbledhjen e datës 03.09.2019 shqyrtoi ankesën me: 

 

Objekt: Shfuqizimin e vendimit të KVO-së mbi skualifikimin e 

ofertës së bashkimit të operatorëve ekonomikë “Avduli” 

shpk & “Bahas” shpk nga procedura e prokurimit 

“Procedurë e Hapur”, me nr. REF-23058-05-21-2019, 

me objekt  “Rehabilitimi i kanalit ujites U.3-15  U.3-

15/4 U.3-15/5 ne fshatin Fier i Ri Njesia Administrative 

Krutje”, me fond limit 15,152,568 leke pa tvsh, 

zhvilluar në datën 26.06.2019 nga autoriteti kontraktor, 

Ndermarrja e Pasurise Publike, Bashkia Lushnje. 

 

Ankimues:    BOE “Avduli” shpk& “Bahas “shpk 

Lagjia “10 Korriku”, Rruga “Perlat Rexhepi”, objekt 3 

katësh, nr.4, Kati.I, Vlorë    

              

Autoriteti Kontraktor: Ndermarrja e Pasurise Publike, Bashkia Lushnjë 

Lagjja “Gafurr Muco” Lushnjë  

 

Subjekt i Interesuar:   “Euro-Alb” shpk 

Lagjja Minatori, Rruga e Spitalit, Pallati nr.12, Shk.1, 

Kati 5, Ap.15, Bulqizw 

Baza Ligjore: Ligji nr. 9643 datë 20.11.2006 “Për Prokurimin 

Publik”, i ndryshuar, neni 19/1 e vijues, Vendimi i 

Këshillit të Ministrave nr. 914, datë 29.12.2014 “Për 

Miratimin e Rregullave të Prokurimit Publik”, i 

ndryshuar, Vendimi i Komisionit të Prokurimit Publik 

nr. 596/2018, datë 12.09.2018 “Për miratimin e 

rregullave “Për Organizimin dhe Funksionimin e 

Komisionit të Prokurimit Publik 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim të ankimuesit, dokumentacionin e paraqitur nga autoriteti, pretendimet e 

ankimuesit, dhe pasi diskutoi çështjen në tërësi, 

 

V Ë R E N: 

 

I 

Vlerësimi paraprak 

 

1. Pas shqyrtimit paraprak të ankesës të mbështetur në dokumentacionin e dërguar nga  

operatori ekonomik ankimues, Komisioni i Prokurimit Publik konstatoi se ky i fundit ka 

prima facie interes në këtë procedurë prokurimi dhe për këtë arsye legjitimohet për të 

paraqitur ankesë në lidhje me të, bazuar në pikën 1 të nenit 63 të ligjit nr. 9643, datë 

20.11.2006 “Për Prokurimin Publik”, i ndryshuar; 

 

I.2. Operatori ekonomik ka paraqitur fillimisht ankesë pranë autoritetit kontraktor, dhe më 

pas ka paraqitur ankesë, pranë Komisionit të Prokurimit Publik, si organi më i lartë në fushën 

e prokurimeve, që shqyrton ankesat për procedurat e prokurimit, në përputhje me kërkesat e 

përcaktuara në ligjin nr. 9643, datë 20.11.2006 “Për Prokurimin Publik”;  

 

I.3. Ka respektuar afatet ligjore të paraqitjes së ankesës pranë autoritetit kontraktor dhe 

Komisionit të Prokurimit Publik; 

 

Në këto kushte Komisioni i Prokurimit Publik mori në shqyrtim në themel objektin e ankesës 

së operatorit ekonomik ankimues. 

 

II 

Rrethanat e çështjes 

 

II.1 Në datën 21.05.2019 është publikuar në sistemin e prokurimeve elektronike, procedura e 

prokurimit “Procedurë e Hapur”, me nr. REF-23058-05-21-2019, me objekt  “Rehabilitimi i 

kanalit ujites U.3-15  U.3-15/4 U.3-15/5 ne fshatin Fier i Ri Njesia Administrative Krutje”, 

me fond limit 15,152,568 leke pa tvsh, zhvilluar në datën 26.06.2019 nga autoriteti 

kontraktor, Ndermarrja e Pasurise Publike, Bashkia Lushnje. 

II.2. Në datën 26.06.2019 autoriteti kontraktor ka zhvilluar procedurën e prokurimit, objekt 

ankimi. 

II.3. Në datën 12.07.2019 autoriteti kontraktor ka njoftuar operatorët ekonomikë pjesëmarrës, 

nëpërmjet sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave ku rezulton si më poshtë vijon: 

 

- Nika   9,706,000 I skualifikuar 

- Avduli   10,095,400 I skualifikuar 

- Shëndelli  11,641,000 I skualifikuar 

- Llazo    13,018,600 I skualifikuar 

- Euro Alb   14,794,973.30 I kualifikuar 

 

II.4. Në datën 12.07.2019 BOE “Avduli” shpk& “Bahas” shpk është njoftuar elektronikisht 

për klasifikimin e ofertave si dhe skualifikimin e tij në këtë procedurë prokurimi për arsyet si 

më poshtë vijon: 

 

1.Bazuar DST pika 6, Disponimi i mjeteve , kamiocina me Targa AA212GV i mare me qera 

eshte paraqitur edhe nga operatori ' Llazo'shpk pjesmares ne kete tender  

2. Bazuar ne DST kritere te Vecanta te Kualifikimit , pika 2.3 Per kapacitetin Teknik , Pune e 

Ngjajshme , Shoqeria 'Bahas 'nuk ka pune te ngjashme per kanal ujites apo kullues , por 

vetem pedonale 

 

II.5. Në datën 16.07.2019 BOE ankimues ka paraqitur fillimisht ankesë pranë autoritetit 

kontraktor duke kundërshtuar vendimin e KVO-së për skualifikimin e ofertës së tij në 

procedurën e mësipërme të prokurimit në mënyrë të përmbledhur me argumentat si më 

poshtë: 

1. Lidhur me pretendimin e parë se kamioncina me targë AA212GV e paraqitur nga 

subjekti Avduli shpk në këtë procedurë prokurimi është paraqitur edhe nga subjekti 

Llazo shpk sqarojmë se subjekti Avduli shpk ka paraqitur në këtë procedurë prokurimi 

kontratën noteriale të qerasë me nr.rep 1006 nr.kol. 326 të nënshkruar midis palëve e 

cila është një kontratë e rregullt.  

Edhe në rast se kjo kontratë nuk do merret në konsideratë nga AK, subjekti jonë 

përsëri e ka plotësuar numrin e kamioncinave të kërkuara në DT pasi përvec 

kamioncinës me targë AA212GV, kemi paraqitur edhe kamioncinat me targë 

AA433DF dhe TR5154L.  

Konkretisht në DST në pikën 6 te tabela e mjeteve janë kërkuar ndër të tjera dhe 

Kamioncina copë 2 në pronësi ose me qera. 

Për të plotësuar këtë kriter kemi paraqitur Kontratën Noteriale të Qerasë me 

nr.rep1007 nr.kol 327 nëpërmjet të cilës shoqëria Avduli shpk ka marrë me qera 

kamioncinën me targë AA433DF, kamioncinë për të cilën kemi paraqitur të gjithë 

dokumentacionin e kërkuar në DST, Leje Qarkullimi, Siguracionin e Mjetit, 

Certifikatën e Kontrollit Teknik, Taksën vjetore dhe foto të mjetit.  

Gjithashtu një kamioncinë është paraqitur edhe nga shoqëria Bahas bashkë me gjithë 

dokumentacionin e kërkuar në DST Leje Qarkullimi, Siguracionin e Mjetit, 

Certifikatën e Kontrollit Teknik, Leje Transporti,Taksën vjetore dhe foto të mjetit. 

Kamioncina e paraqitur nga shoqëria Bahas është kamioncina me targë TR5154L. 

Pra numri i kërkuar në DST për kamioncinat ku janë kërkuar 2 kamioncina është 

përmbushur e në këto kushte nuk ka arsye për skualifikim. BOE ka paraqitur edhe 2 

kamioncina të tjera me targa AA433DF dhe TR5154L, duke përmbushur në këtë rast 

numrin e dy kamioncinave që janë kërkuar në DST. 

 

2. Lidhur me pretendimin e dytë se shoqëria Bahas shpk nuk ka punë të ngjashme për 

këtë procedurë prokurimi pasi nuk ka kanal ujitës apo kullues por ka pedonale 

sqarojmë se subjekti Bahas shpk ka paraqitur në këtë procedurë prokurimi kontratë të 

ngjashme me të gjithë dokumentacionin e kërkuar nga ana juaj. Po ti referohemi 

situacionit përfunidmtar të kontratës së ngjashme të subjektit Bahas shpk vihet re 

qartë se të gjithë zërat e punimeve që subjekti Bahas shpk ka marrë përsipër në 

kontratën e bashkëpunimit për këtë procedurë prokurimi janë të ngjashëm me zërat që 

subjekti Bahas shpk ka realizuar në kontratën e ngjashme që ka paraqitur në këtë 

procedurë prokurimi. 

Konkretisht zërat e punimeve që subjekti Bahas shpk ka marrë përsipër në kontratën e 

bashkëpunimit (Gërmim dheu, transport dheu, konstruksione metalike, mbushje 

,punime shtresash, punime betoni) janë zëra që ka realizuar në kontratën e ngjashme 

që subjekti Bahas ka paraqitur në këtë procedurë prokurimi.  

Më poshtë po ju paraqesim tabëlën e zërave të punimeve që subjekti Bahas shpk ka 

marrë përsipër në kontratën e bashkëpunimit (30%), si dhe tabëlën e zërave të 

punimeve që ky subjekt ka realizuar referuar kontratës së ngjashme dhe situacionit 

përfundimtar të paraqitur në këtë procedurë prokurimi , kontratë e ngjashme e cila jo 

vetëm plotëson përqindjen prej 30% të vlerës së punimeve të marra përsipër nga 

subjekti Bahas por e tejkalon atë. 

EMËRTIMI I PUNIMEVE TË OBJEKTIT: REHABILITIMI I KANALIT UJITES U.3-

15  U.3-15/4 U.3-15/5 NE FSHATIN FIER I RI, QË MERR PËRSIPËR TË KRYEJË 

SHOQËRIA BAHAS SHPK 30% (SIPAS KONTRATËS SË BASHKËPUNIMIT). 

 

NR EMËRTIMI 

I 

PUNIMEVE 

NJËSIA  SASIA  CMIMI VLERA 

1 Gërmim dheu 

me eskavator 

zinxhir 0.25 

m3, në kanale 

gërësi >2m, 

prani uji-1m 

kategoria III 

me shk në 

tokë 

m3 1200 210 252,000 

2 Gërmime 

dheu në 

sekison të lirë 

më krahë , në 

tokë të butë, 

kategoria I-II 

pa hedhje 

m3 850 350 297,500 

3 Mbushje me 

material të 

gërmuar në 

trupin e 

rrugës 

përhapur e 

ngjeshur me 

makineri 

m3 200 400 80,000 

4 Transport 

dheu me auto 

deri 4.0 km 

m3 200 150 30.000 

5 Shtresë 

zhavor lumi t 

10 cm  

m2 9000 125 1,125,000 

6 Struktura të 

holla 

monolite 

betoni  

C20/25 

m3 107 7,900 845,320 

7 Konstruksione 

metalike të 

ton 0.7 160,000 112,000 

përbëra  

8 F.V hekur 

betoni 

periodikØ> 

10mm 

ton 1.2 89,000 106,800 

9 Prishje 

struktura prej 

betoni 

m3 150 1,200 180,000 

   SHUMA 3,028,620 

   Tvsh 20% 605,724 

   SHUMA 3,634,344 

 

EMËRTIMI I PUNIMEVE TË KONTARTËS SË NGJASHME TË REALIZUAR NGA 

SHOQËRIA BAHAS SHPK TË PARAQITUR NË KËTË PROCEDURË PROKURIMI. 

 

 

NR EMËRTIM I 

PUNIMEVE 

NJËSIA SASIA CMIMI VLERA 

1 Gërmim e 

transport 

dheu kat 1-rë 

me skreper, L 

500 m V 6-6.5 

m 

m3 476 220 104,720 

2 Prishje 

struktura prej 

betoni 

m3 30 2,100 63,000 

3 Gërmim e 

transport 

dheu kat 1-rë 

me skreper L 

m3 2478 220 545,160 

500 m dhe V 

6-6.5 m3 

4 Shtresë 

strukture 

monolite 

C20/25  t 10 

cm 

m3 249 9,500 2,365,500 

5 Gërmim dheu 

me eskavator 

goma 0.25 m3 

në zak 

kategoria III 

me shk mjet 

m3 536 220 117,920 

6 Mbushje me 

cakëll e gurë 

gurore në 

trupin e 

rrugës , 

përhapur dhe 

ngjeshur me 

makineri  mbi 

tubacione 

m3 327 1,200 392,400 

7 Gërmim dheu 

për 

bazamentin e 

shtyllave dhe 

pusetave 

m3 22 220 4,840 

8 Gërmim dheu 

me eskavator 

goma 0.25 m3 

në kanale në 

gjërësi deri në 

2 m , tokë zak 

, Kategoria e 

III me shk 

mjet 

m3 108 220 23,760 

9 Tranport m3 108 200 21,600 

dheu me auto 

deri në 5.0 km 

10 Konstruksione 

metalike të 

përbëra  

kg 23 130 2,990 

11 F.V hekur 

beton i 

zakonshëm 

d> 12 mm 

ton 15 106,000 1,558,200 

   SHUMA 5,200,090 

   Tvsh 20% 1,040,018 

   SHUMA 6,240,108 

 

Referuar nenit 55 të LPP  

Autoriteti  kontraktor  vlerëson  dhe  krahason  ofertat  e  vlefshme,  për  të  përcaktuar 

ofertën fituese, në përputhje me procedurat dhe kriteret e përcaktuara në dokumentet e 

tenderit.  Nuk duhet të përdoret  asnjë kriter, që nuk është përfshirë  në dokumentet  e 

tenderit. 

Neni 2  I LPP  

Përzgjedhja e fituesve të kontratave publike realizohet në përputhje me këto parime të 

përgjithshme: 

a) mosdiskriminim dhe trajtim i barabartë i ofertuesve ose kandidatëve; 

b) transparencë në procedurat e prokurimit  

c) barazi në trajtimin e kërkesave dhe të detyrimeve, që u ngarkohen 

ofertuesve ose kandidatëve. 

Neni 53 pika 4 e LPP  

Autoriteti kontraktor vlerëson një ofertë të vlefshme edhe nëse ajo përmban devijime të 

vogla, të argumentuara, të cilat nuk ndryshojnë thelbësisht karakteristikat, kushtet dhe 

kërkesat e tjera, të përcaktuara në dokumentet e tenderit, si edhe gabime shtypi, të cilat 

mund të korrigjohen pa prekur përmbajtjen e saj 

 

- Në lidhje me operatorin ekonomik Euro Alb shpk i cili ka parqitur ofertën me vlerë 

më të lartë ekonomike dhe rezulton i vetmi i kualifikua, kemi dyshime që nuk është 

bërë kontroll i dokumentacionit të paraqitur në këtë procedurë prokurimi sipas LPP 

nga ana e KVO.  

KVO cuditërisht ka kualifkuar vlerën më të lartë të oofertuar duke i shkaktuar shtetit 

një dëm ekonomik prej 4,699,573.03 lekë dhe duke skualifikuar subjektin tonë për 

arsye të cilat nuk kanë asnjë bazë ligjore. 

Kërkojmë nga AK të  kontrollohet dokumentacioni i subjektit të vetëm të kualifikuar 

pasi vlerësojmë se nuk e plotëson dokumentacionin sipas DST. 

Sa më sipër kërkojmë kualifikimin e shoqërisë sonë. 

II.6. Me shkresën nr.232/1 prot datë 19.07.2019 autoriteti kontraktor i  ka kthyer përgjigje 

operatorit ekonomik ankimues duke vendosur mospranimin e ankesës. 

II.7. Në datën 24.07.2019 operatori ekonomik ankimues ka paraqitur ankesë pranë 

Komisionit të Prokurimit Publik me të njëjtën objekt me ankesën e paraqitur pranë autoritetit 

kontraktor. 

 

II.8. Nëpërmjet shkresës nr.251/1 prot datë 31.07.2019 protokolluar me tonën me nr.1293/2  

prot datë 01.08.2019 me objekt “Dërgohet informacioni”, është depozituar në Komisionin e 

Prokurimit Publik informacioni i autoritetit kontraktor lidhur me procedurën e mësipërme të 

prokurimit. 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur, dokumentave të dërguara nga 

autoriteti kontraktor, 

 

Arsyeton 

 

III.1. Lidhur me pretendimin e bashkimit të operatorëve ekonomikë ankimues “Avduli” shpk 

& “Bahas “shpk mbi kundërshtimin e skualifikimit të ofertës së tij me arsyetimin se “ 

1.Bazuar DST pika 6, Disponimi i mjeteve , kamiocina me Targa AA212GV i mare me qera 

eshte paraqitur edhe nga operatori Llazo shpk pjesmares ne kete tender”, Komisioni i 

Prokurimit Publik vëren se, 

 

III.1.1. Shoqëria “Avduli” shpk dhe “Bahas” shpk kanë krijuar bashkimin e përkohshëm të 

shoqërive me anë të kontratës së lidhur para një noteri publik Nr.1205  Rep dhe Nr.325 Kol. 

Nga shqyrtimi i kontratës së bashkëpunimit rezulton se bashkimi i përkohshëm i shoqërive  

është krijuar mbi zbatimin e objektit “Rehabilitimi i kanalit ujites U.3-15  U.3-15/4 U.3-15/5 

ne fshatin Fier i Ri Njesia Administrative Krutje”. 

Në kontratë është parashikuar si vijon:  Pala e parë Avduli shpk pranon volumet e punës në 

masën 70 % për vete dhe 30 % për palën e dytë Bahas shpk.  

III.1.2. Në shtojcën 12 “Kriteret e vecanta të kualifikimit”, pika 2.3/6  “Kapaciteti teknik” të 

dokumentave të procedurës së prokurimit objekt ankimi përcaktohet kriteri si më poshtë: 

 

Disponimi i mjeteve te meposhtme: 

Mjetet Sasia Gjendja 

Kamione veteshkarkues mbi  15 ton  Cope 4 Pronësi ose me qera 

Kamioncina Cope 2 Pronësi ose me qera 

Kompatator ngjeshes nen 1 ton Cope 1 Pronesi  ose me qera 

Gjeneratore Cope 1 Pronesi  ose me qera 

Strukture sinjalistike per punime brenda kantjerit Cope 1 Pronesi  ose me qera 

Eskavator me zinxhire Cope 2  Pronesi  ose me qera 

Fadrome me goma Cope 2 Pronesi  ose me qera 

Eskavator me krahe te gjate polip mbi 18m Cope 1 Pronesi  ose me qera 

Autobetoniere kantieri Cope 2 Pronesi  ose me qera 

Autobetoniere Cope 1 Pronësi ose me qera 

Autopompe betoni  Cope 1 Pronësi ose me qera 

Fabrike Betoni Cope 1 
Pronesi ose me qera  ose 

aktmarreveshje furnizimi 

 

• Për mjetet që shënohen në regjistra publikë duhet të paraqitet dokumenti që verteton 

regjistrimin e mjetit (leje qarkullimi), certifikate  transporti nga bashkia ,(te vlefshme), 

certifikaten e kontrollit teknik , siguracionin e mjetit , foto mjeti   dhe   kur jane me qera ,  

leje qarkullimi , certifikate  transporti nga bashkia  (te vlefshme) certifikaten e kontrollit 

teknik ,siguracionin e mjetit dhe foto e mjetit  te shoqeruara  me  kontraten perkatese te 

qerase e vlefshme per te gjithe periudhen e  realizimit te kontrates.  

• Per mjetet dhe pajisjet e tjera qe nuk kane leje qarkullimi ofertuesi duhet te paraqesë 

kontrate noteriale te blerjes ose  fatura tatimore te blerjes ose dokument zhdoganimi te 

mjetit.   

• Për fabriken e betonit  ne rast se eshte  ne pronesi duhet te paraqitet dokumenti qe 

verteton pronesine, Leja mjedisore Kodi III.1B leshuar nga Qendra Kombetare e Licencimit. 

Ne rast se Fabrika e betonit eshte  me qera duhet te paraqitet kontrata e qerase noteriale me  

afat deri ne realizimin e plote te kontrates objekt prokurimi e shoqeruar me dokumente qe 

vertetojne pronesine e tyre , Lejen mjedisore Kodi III.1B leshuar nga Qendra Kombetare e 

Licencimit ose nga Ministria e Mjedisit. 

Ne rast se  fabrika  e betonit nuk  eshte  ne pronesi ose me qera   te paraqitet nje kontrate  

furnizimi  noteriale  me afat deri ne realizimin e plote te kontrates  objekt prokurimi,te lidhur  

me furnizuesin shoqeruar edhe me dokumentat e pronesise te  furnizuesit  dhe  Lejen 

mjedisore Kodi III.1B leshuar nga Qendra Kombetare e Licencimit. 

7.)Makineritë e deklaruara ne shtojcen 10 nuk duhet të jenë të angazhuara në kontrata të 

tjera gjate periudhes se zbatimit te objektit. Per kete duhet te paraqitet nje deklaratë nga 

administratori i shoqërisë ofertuese 

III.1.3. Nga verifikimet në sistemin e prokurimeve elektronike rezulton se në përmbushje të 

kriterit sa më sipër lidhur me disponueshmërinë e 2 kamioncinave BOE ankimues kanë 

paraqitur dokumentacionin si më poshtë: 

- Kontratë Qeraje Nr.1007 Rep Nr.327 Kol datë 11.04.2018 lidhur ndërmjet 

qeradhënësit M.S dhe qeramrrësit “Avduli” shpk me objekt dhënia me qera e pasurisë 

së luajtshme ATP në pronësi të qeradhënsit me targa AA443DF. Certifikatë e 

pronësisë së mjetit, leje qarkullimi, foto të mjetit, Policë sigurimi, Taksa 

vjetore,Certifikatë e kontrollit teknik (kamion deri në 3.5 ton). 

- Kontratë Qeraje Nr.1006 Rep, Nr.326 Kol datë 11.04.2018 lidhur midis Qeradhënësit 

D.L dhe Qerramarrësit shoqëria “Avduli” shpk me objekt dhënia me qera e pasurisë 

së luajtshme ATP në pronësi të qeradhënësit me targa AA212GV, Certifikatë e 

pronësisë së mjetit, Leje qarkullimi,foto, Certifikatë e kontrollit teknik (kamion deri 

në 3.5 ton), Policë sigurimi, Taksa vjetore. 

- Certifikatë Pronësie e mjetit rrugor me targa TR5154L në emër të Bahas shpk, Leje 

qarkullimi, Certifikatë Nr.4220 datë 18.03.2015 “Për transport mallrash Brenda vendit 

për llogari të vet”, Foto, Leje qarkullimi, Certifikatë e kontrollit teknik (kamion nga 

3.5 deri në 7.5 ton) 

III.1.4. Në nenin 46, pika 1, gërma “b”, të ligjit nr.9643, datë 20.11.2006 “Për prokurimin 

publik”, i ndryshuar, parashikohet shprehimisht: “Operatorët ekonomikë, për të marrë pjesë 

në procedurat e prokurimit, duhet të kualifikohen, pasi të kenë përmbushur të gjitha kriteret 

që autoriteti kontraktor i vlerëson të nevojshme, për sa kohë që ato janë në përpjestim me 

natyrën dhe përmasat e kontratës që do të prokurohen dhe jodiskriminuese. b) aftësia 

teknike: operatorët ekonomikë vërtetojnë se zotërojnë kualifikimet e nevojshme teknike, 

profesionale, kapacitetet organizative, makineritë, pajisjet e asete të tjera fizike, aftësitë   

organizative,   reputacionin   dhe   besueshmërinë,   përvojën   e   duhur,   si   dhe 

personelin e nevojshëm, për të zbatuar kontratën, siç është përshkruar nga autoriteti 

kontraktor në njoftimin e objektit të kontratës; 

 

Ndërsa në nenin 53, pika 3 të ligjit nr. 9643, datë 20.11.2006 “Për prokurimin publik”, i 

ndryshuar, parashikohet: “Autoriteti kontraktor, në zbatim të pikës 4 të këtij neni, vlerëson një 

ofertë të vlefshme, vetëm nëse ajo është në përputhje me të gjitha kërkesat dhe specifikimet e 

përcaktuara në njoftimin e kontratës dhe në dokumentat e tenderit...”. 

 

III.1.5. Në VKM Nr.914 datë 29.12.2014 neni 26 “Kontratat për Punë Publike” pika 8 

përcaktohet se: “Për të provuar kapacitetet teknike dhe profesionale, autoriteti kontraktor 

kërkon:  

a) Licenca profesionale të shoqërisë për realizimin e punimeve, objekt i kontratës, të 

lëshuara nga autoritetet kompetente shtetërore;dhe/ose  

b) dëshmi për fuqinë punëtore të operatorit ekonomik të nevojshëm për ekzekutimin e 

objektit të prokurimit;dhe/ose 

c) dëshmi për mjetet e pajisjet teknike, që ka në dispozicion apo që mund t’i vihen në 

dispozicion operatorit ekonomik për të përmbushur kontratën. 

III.1.6. Në Kreun VIII (“Kushte të përgjithshme për zbatim”), neni 74 (“Bashkimi i 

operatorëve ekonomikë”), pika 1, 2 dhe 3 të Vendimit Nr. 914 datë 29.12.2014 të Këshillit të 

Ministrave “Për miratimin e rregullave të prokurimit publik”, i ndryshuar  parashikohet se : 

“1. Oferta mund të paraqitet nga një bashkim operatorësh ekonomikë, ku njëri prej të cilëve i 

përfaqëson të tjerët gjatë procedurës dhe në rast përzgjedhjeje edhe gjatë zbatimit të 

kontratës. Në ofertë duhet të përcaktohet pjesa e shërbimit, punës ose furnizimit, që do të 

kryejë secili nga anëtarët e këtij bashkimi…..Para dorëzimit të ofertës, bashkimi duhet të 

krijohet zyrtarisht, me një marrëveshje të noterizuar, ku të përcaktohen përfaqësuesi i grupit, 

përqindja e pjesëmarrjes së punës/shërbimit/furnizimit dhe elementet konkrete, që do të 

kryejë secili nga anëtarët e këtij bashkimi. Pas krijimit të bashkimit të operatorëve 

ekonomikë, anëtarët e bashkimit caktojnë me prokurë përfaqësuesin e tyre për dorëzimin e 

ofertës. Kjo marrëveshje e shkruar dhe prokura duhet të dërgohen së bashku me kualifikimet 

dhe ofertën ekonomike, e cila duhet të nënshkruhet nga përfaqësuesi. Përfaqësuesi duhet të 

bëjë edhe sigurimin e ofertës, nëse kërkohet, duke specifikuar pjesëmarrjen në bashkimin e 

operatorëve ekonomikë. Në rast se bashkimi i operatorëve ekonomikë shpallet fitues, kontrata 

duhet të nënshkruhet nga secili prej anëtarëve të këtij bashkimi.“3. Secili prej anëtarëve të 

këtij bashkimi duhet të përmbushë kërkesat ligjore, të parashikuara në nenin 45 të LPP dhe 

ato të përcaktuara në dokumentet e tenderit. Kërkesat ekonomike, financiare, profesionale 

dhe ato teknike duhet të përmbushen nga i gjithë bashkimi, në përputhje me përqindjen e 

pjesëmarrjes në punë, shërbim apo furnizim, të përcaktuara në aktmarrëveshje”. 

III.1.7. Kriteret për kualifikim vendosen që t’i shërbejnë autoritetit kontraktor për të krijuar 

një panoramë të përgjithshme të kapaciteteve dhe mundësisë së operatorit për përmbushje me 

sukses të kontratës. Në varësi të kontratës dhe volumit të saj autoriteti kontraktor përcakton 

kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit.  Operatorët ekonomikë janë të 

detyruar të përgatisin ofertat, në përputhje me kërkesat e përcaktuara në dokumentat e 

tenderit dhe ofertat që nuk përgatiten në përputhje me këto dokumenta duhet të refuzohen si 

të papranueshme, në mbështetje edhe të pikës 3, të nenit 66 të VKM nr. 914, datë 29.12.2014 

“Për miratimin e rregullave të prokurimit publik”, i ndryshuar, në të cilën përcaktohet se 

komisioni verifikon dhe vlerëson ofertat e dorëzuara, duke kualifikuar vetëm ato oferta, që 

përmbushin kriteret për kualifikim, të përcaktuara në dokumentat e tenderit.  

 

III.1.8. Referuar sa më sipër rezulton se bashkimi i operatorëve ekonomikë “Avduli” sh.p.k. 

& ”Bahas” sh.p.k., në përmbushje të kriterit të përcaktuar nga autoriteti kontraktor në 

dokumentat e tenderit, lidhur me disponimin e mjetit tip kamioncinë ka paraqitur 

dokumentacionin e plotë në përputhje me kriteret kualifikuese. 

 



13 
 

Sa i takon mjetit kamioncinë me targa AA212GV të disponuar nga anëtari i bashkimit të 

përkohshëm të operatorëve ekonomikë Avduli shpk, për të cilin ankimuesi është skualifikuar, 

Komisioni i Prokurimit Publik, gjykon se, thjesht e vetëm fakti i evidentuar nga autoriteti 

kontraktor se ky mjet disponohet edhe nga operatori tjetër pjesmarrës në procedurë nuk mund 

dhe nuk duhet të shërbejë dhe tjetërsojë kontratën e lidhur mes shoqërisë qeradhënëse dhe 

shoqërisë “Avduli” sh.p.k., e aq më pak të shërbejë automatikisht si shkak skualifikimi.  

Akoma më tej shoqëria “Avduli” shpk ka paraqitur edhe kontratën e qerasë për mjetin me 

targa AA443D kamion deri në 3.5. ton duke plotësuar kështu kapacitetin teknik në përputhje 

me përqindjen e marrë përsipër në kontratën e bashkëpunimit. 

Komisioni i Prokurimit Publik, sqaron se, për autoritetin kontraktor është e rëndësishme që 

operatori ekonomik të vërtetojë se disponon kapacitetet e duhura në lidhje me mjetet për 

realizimin me sukses të kontratës, fakt ky i vërtetuar nëpërmjet dokumentacionit të paraqitur 

në rastin konkret. 

Sqarojmë se për autoritetin kontraktor nuk duhet të jetë qëllim në vetvete skualifikimi i 

operatorëve ekonomikë duke gjykuar dhe shqyrtuar dokumentacionin e paraqitur në mënyrë 

të njëanshme e sipërfaqësore. 

Sa më sipër analizuar, KPP gjykon se anëtari i bashkimit të përkohshëm të operatorëve 

ekonomikë “Avduli” shpk jo vetëm ka  plotësuar por edhe ka  tejkaluar  kërkesën e 

përcaktuar në dokumentat e tenderit nga autoriteti kontraktor në lidhje me dokumentacionin 

për mjetin tip kamioncinë. 

 

Sa më sipër  pretendimet e BOE ankimues qëndrojnë. 

 

III.2. Lidhur me pretendimin e bashkimit të operatorëve ekonomikë ankimues “Avduli” shpk 

& “Bahas “shpk mbi kundërshtimin e skualifikimit të ofertës së tij me arsyetimin se “Bazuar 

ne DST kritere te Vecanta te Kualifikimit , pika 2.3 Per kapacitetin Teknik , Pune e 

Ngjajshme , Shoqeria 'Bahas ' nuk ka pune te ngjashme per kanal ujites apo kullues , por 

vetem pedonale”, Komisioni  i Prokurimit Publik vëren se, 

 

III.2.1. Në shtojcën 12 “Kriteret e vecanta të kualifikimit”, pika 2.3 “Për kapacitetin teknik”, 

të dokumentave të procedurës së prokurimit objekt ankimi përcaktohet kriteri si më poshtë: 

 

- Pune te ngjashme  

Punë të ngjashme për një objekt të vetëm në një vlerë prej 50% e vlerës së 

përllogaritur të kontratës, që prokurohet, dhe që është realizuar gjatë tri viteve të 

fundit  ose punë të ngjashme ,ku vlera monetare totale e punëve të kryera, e marrë së 

bashku, gjatë tri viteve të fundit, sa dyfishi i  vlerës limit të kontratës, që prokurohet . 

Plotesimi i njerit prej dy kushteve te siperpermendura e ben oferten te kualifikueshme.  

Vlerësimi i përvojës së suksesshme të Operatorit Ekonomik do të kryhet bazuar në 

deklaratat e dokumentat e mëposhtme:  

Per kontrata te realizuara me Institucione shteterore,  :Deklaratën sipas shtojcës Nr. 

8, shoqëruar me Situacionin përfundimtar; Aktin e kolaudimit; dhe Kontratë 

 Per kontrata te realizuara me subjekte private : Kontrata ,leja e  ndertimit, situacioni 

perfundimtar, akt i kolaudimit , leja  e perdorimit, Faturen  tatimore te deklarimit te 

objektit ne organet tatimore. 

 

III.2.2. Nga verifikimet e bëra  në sistemin e prokurimeve elektornike rezulton se anëtari i 

bashkimit të përkohshëm të operatorëve ekonomikë “Bahas” shpk në përmbushje të kriterit sa 

më sipër ka dorëzuar dokumentacionin si më poshtë: 

 

- Formular Vlerësimi lëshuar nga Bashkia Tiranë për shoqërinë “Bahas” shpk për 

kontratën me objekt “Rikonstruksion i rrugës Pedonale mbi Përroin e Gjerozës”. Data 

e fillimit të kontratës 21.08.2017-Data e mbarimit të kontratës 31.01.2018. 

- Kontratë Sipërmarrje Nr.1586/6 datë 18.08.2017 me objekt “Rikonstruksion i rrugës 

Pedonale mbi përroin e Gjerozës”, me vlerë të kontratës 28,583,364 lekë me tvsh, 

Situacion përfundimtar me vlerë 23,819,462 lekë pa tvsh, Procesverbal Kolaudimi 

Tekniko Ekonomik. Faturë Tatimore Shitje Nr.45 datë 31.10.2017, Faturë Tatimore 

Shitje Nr.50 datë 30.11.2017, Faturë Tatimore Shitje Nr.02 dtaë 25.01.2018.  

 

III.2.3. Referuar preventivit të punimeve për objektin e prokurimit të publikuar në SPE 

rezulton se janë parashikuar zërat e punimeve si vijon:  

- Gërmim dheu me eskavator zingjir 0.25 m3, në kanale gjerësi >2 m, prani uji-1m, 

kategoria III me shk në tokë,  

- Rafshim skarpate në gërmim eskavator 0.25 m3,  

- Gërmime dheu në seksion të lirë me krahë, në tokë të butë, kat I-II, pa hedhje, 

- Mbushje me material të gërmuar në trupin e rrugës përhapur e ngjeshur me makinieri,  

- Transport dheu me auto deri 4.0 km,  

- Shtresë zhavor lumi t -10cm,  

- Struktura të holla monolite betoni C 20/25,  

- Konstruksione metalike të përbëra,  

- F.V hekur betoni peridik Ø>10 mm,  

- Prishje strukture prej betoni. 

 

III.2.4. Referuar situacionit të përfundimtar të dorëzuar nga anëtari i bashkimit të përkohshëm 

të operatorëve ekonomikë ankimues “Bahas” shpk rezultojnë se janë kryer zëra punimesh si 

vijon: Gërmim e transport dheu, shtresë cakëlli, shtresë binderi me granil gur kave, shtresë 

asfaltobetoni me granil gur kave, prishje strukture betoni, gërmim  e transport dheu, FV hekur 

betoni ........ 

 

III.2.5. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim,  të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentat e tenderit dhe ofertat që nuk përgatiten në përputhje me këto 

dokumenta duhet të refuzohen si të papranueshme. 

 

Sa më sipër, autoriteti kontraktor nuk duhet të gjykojë në mënyrë sipërfaqësore e formale 

duke ju referuar vetëm objektit të kontratës sikundër ka bërë në rastin konkret,  por të 

analizojë në themel dhe në mënyrë të arsyeshme e proporcionale eksperiencat e 

dokumentuara nga ofertuesit/kandidatët, në funksion të qëllimit dhe rrethanave faktike për të 

cilin vendosen kriteret e përcaktuara. Sa më sipër Komisioni i Prokurimit Publik thekson se 

interpretimi i kontratave të paraqitura nga bashkimi  i operatorëve ekonomikë ankimues nëse 

do të cilësohet si eksperiencë e ngjashme duhet parë në raport me  natyrën e punimeve dhe 

elementëve konkretë të realizimit të tyre (zërat e preventivit) që autoriteti kontraktor synon të 

arrijë të kryëjë në cilësinë e “investitorit”, pas lidhjes së kontratës me operatorin ekonomik të 

klasifikuar të suksesshëm. 

 

III.2.6. Komisioni i Prokurimit Publik gjykon se me dokumentacionin e paraqitur anëtari i 

bashkimit të përkohshëm të operatorëve ekonomikë Bahas shpk vërteton se ka kryer punë të 

ngjashme me objektin  e prokurimit e konkretisht ka realizuar në volume të konsiderueshme 

zëra punimesh të ngjashme me zërat e punimeve të preventivit të publikuar nga autoriteti 

kontraktor për procedurën e prokurimit objekt ankimi duke dëshmuar të gjitha kapacitetet për 

të kryer punimet e marra përsipër në kontratën e bashkëpunimit. Autoriteti kontraktor nuk 

mund të pretendojë zëra të ngjashëm për të gjithë zërat e preventivit, pasi një gjë e tillë të çon 

drejt përcaktimit të zërave të njëjtë, në kundërshtim kjo me rregullat e prokurimit publik si 

më sipër cituar. Një përcaktim i tillë që në vetvete nënkupton eksperienca të njëjta apo zëra të 

njëjtë të punëve bie në kundërshtim edhe me vetë frymën dhe qëllimin e ligjit të përcaktuara 

në nenin 1 të tij, duke frenuar konkurrencën ndërmjet operatorëve ekonomik dhe duke bërë 

një trajtim jo të barabartë dhe diskriminues të këtyre operatorëve ekonomik pjesëmarrës në 

procedurat e prokurimit publik.  

Sa më sipër analizuar, Komisioni i Prokurimit Publik gjykon se anëtari i bashkimit të 

përkohshëm të operatorëve ekonomikë Bahas shpk ka kryer punë të ngjashme me kontratën 

objekt ankimi, duke deshmuar se zoteron eksperiencen e duhur për të realizuar zërat e 

punimeve të kërkuara nga ana e autoritetit kontraktor në procedurën e prokurimit objekt 

ankimi. Komisioni i Prokurimit Publik gjykon se Bahas shpk ka përmbushur kriterin e 

kualifikimit duke vërtetuar kështu se disponon kapacitetet në lidhje me eksperiencat e 

mëparshme të ngajshme të kërkuara nga autoriteti kontraktor për të realizuar këtë 

kontratë. 

 

Sa më sipër pretendimet e BOE ankimues qëndrojnë. 

Përsa më sipër, në mbështetje të nenit 19/1 dhe vijues, të ligjit nr. 9643, datë 20.11.2006 “Për 

Prokurimin Publik”, i ndryshuar, nenit 31 të Vendimit të Komisionit të Prokurimit Publik Nr. 

596/2018, datë 12.09.2018 “Për miratimin e rregullave “Për organizimin dhe funksionimin e 

Komisionit të Prokurimit Publik”, Komisioni i Prokurimit Publik, njëzëri,  

 

Vendos 

 

1. Të pranojë ankesën e paraqitur nga bashkimi i operatorëve ekonomikë “Avduli” 

sh.p.k. & “Bahas” sh.p.k., për procedurën e prokurimit “Procedurë e Hapur”, me nr. 

REF-23058-05-21-2019, me objekt  “Rehabilitimi i kanalit ujites U.3-15  U.3-15/4 

U.3-15/5 ne fshatin Fier i Ri Njesia Administrative Krutje”, me fond limit 15,152,568 

leke pa tvsh, zhvilluar në datën 26.06.2019 nga autoriteti kontraktor, Ndermarrja e 

Pasurise Publike, Bashkia Lushnje. 

2. Autoriteti kontraktor të anulojë vendimin e KVO-së mbi skualifikimin e bashkimit të 

operatorëve ekonomikë “Avduli” sh.p.k. & “Bahas” sh.p.k. dhe të korrigjojë shkeljet 

e konstatuara si më sipër, duke e kualifikuar këtë bashkim operatorësh ekonomikë. 

3. Autoriteti kontraktor brenda 10 ditëve të vërë në dijeni Komisionin e Prokurimit 

Publik për zbatimin e vendimit, duke dokumentuar veprimet e kryera. 

4. Ngarkohet zyra e financës të kryejë veprimet për kthimin e tarifës financiare të paguar 

nga bashkimi i operatorëve ekonomikë “Avduli” shpk & “Bahas” sh.p.k. 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë. 

 

Nr. 1293 Protokolli; Datë 24.07.2019  

 

KOMISIONI I PROKURIMIT PUBLIK 

 

Anëtar  Anëtar  Anëtar 

Vilma Zhupaj Lindita Skeja  Merita Zeqaj 

 

 

Kryetar 

Evis Shurdha 

 

 

 


